
ԱՆՇԱՐԺ ԳՈՒՅՔ ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ

	1․ ՀՀ շրջակա միջավայրի նախարարություն
	17․12․2025թ.

	
	N 1/31․3․3/13996-2025

	1 Անհրաժեշտ է հստակեցնել և պարզել տարածքի տեղադիրքը, քանի որ տարածքի եզրագիծը, համեմատելով արբանյակային լուսանկարների հետ, պարզ է դառնում, որ տարածքի միջով անցնում է ասֆալտապատ ճանապարհ (Գ․ Հովսեփյան փողոցը Սարալանջի շրջանցիկ ճանապարհին կապող նոր ճանապարհը, կցվում է քարտեզը)։
Կառավարության որոշման նախագծում անհրաժեշտ է ներառել դրույթ՝ կապված հողի նպատակային նշանակության փոփոխության հետ։
2 Կառավարության որոշման նախագծի հիմնավորման մեջ գրված՝ «№26112025-01-0412 վկայականի՝ Հայաստանի Հանրապետության սեփականությունը հանդիսացող Երևան քաղաքի, Նորք-Մարաշ Գ. Հովսեփյան փողոցի հեռուստաաշտարակին հարող տարածք հասցեում գտնվող 0,709 հա մակերեսով հողամասի նպատակային նշանակությունը՝ անտառային, գործառնական նշանակությունը կամ հողատեսքը՝ անտառ նշանակության հողամասի կատեգորիա է» ձևակերպման մեջ անհրաժեշտ է կատարել ուղղում, այն է՝ 01-009-0090-0240 կադաստրային ծածկագրով տարածքի (№26112025-01-0412 վկայական) նպատակային նշանակությունը՝ բնակավայրերի, գործառնական նշանակությունը՝ խառը կառուցապատման։
3 «Շրջակա միջավայրի նախարարի 2024 թվականի սեպտեմբերի 18-ի №380-Լ հրամանով հաստատված հավելվածում վերոնշյալ տարածքն արդեն իսկ հաշվառվել է «Հայանտառ» ՊՈԱԿ-ի «Հրազդանի անտառտնտեսություն» մասնաճյուղի հողային հաշվեկշռում» ձևակերպումը սխալ է, քանի որ 01-009-0090-0240 կադաստրային ծածկագրով 0,709 հա մակերեսով հողամասը ներառաված չէ «Հրազդանի անտառտնտեսություն» մասնաճյուղի հողային հաշվեկշռում:
«Հրազդանի անտառտնտեսություն» մասնաճյուղի անտառկառավարման պլանի կազմման համար հիմք է հանդիսացել ՀՀ կառավարության 2006 թվականի օգոստոսի 18-ի №1302-Ա որոշումը։
«Հիմք ընդունելով վերոգրյալը՝ ՀՀ ՏԿԵՆ պետական գույքի կառվարման կոմիտեն մշակել է «Անշարժ գույք ամրացնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագիծը, որով առաջարկվում է Հայաստանի Հանրապետության սեփականությունը հանդիսացող Երևան քաղաքի, Նորք-Մարաշ Գ. Հովսեփյան փողոցի հեռուստաաշտարակին հարող տարածք հասցեում գտնվող 1,72 հա մակերեսով (կադաստրային ծածկագիր՝ 01-009-0090-0277) հողամասն ամրացնել Հայաստանի Հանրապետության շրջակա միջավայրի նախարարության «Հայանտառ» պետական ոչ առևտրային կազմակերպությանը» պարբերության մեջ առկա է սխալ, այն է՝ կադաստրային ծածկագիրը պետք է լինի 01-009-0090-0240, իսկ մակերեսը՝ 0,709 հա։
	1 Ընդունվել է ի գիտություն։
Առաջարկում ենք հողամասի տեղադիրքի և նպատակային նշանակության փոփոխության գործընթացին անդրադառնալ ՀՀ շրջակա միջավայրի նախարարության կողմից հողամասը վերջինիս ամրացվելուց հետո 


2 Ընդունվել է
Նախագծի հիմնավորման մեջ կատարվել է ուղղում:







3 Ընդունվել է
Նախագծի հիմնավորման մեջ կատարվել է ուղղում:


	2․ ՀՀ ֆինանսների նախարարություն
	25․12․2025թ.

	
	N 01/9-2/28913-2025

	Ի պատասխան Ձեր 09.12.2025թ. N ԴԽ//42199-2025 գրության՝ «Անշարժ գույք ամրացնելու և անշարժ գույք անհատույց օգտագործման իրավունքով ամրացնելու մասին» ՀՀ կառավարության որոշման նախագծի վերաբերյալ, որով առաջարկվում է ՀՀ սեփականությունը հանդիսացող ք. Երևան, Նորք-Մարաշ Գ. Հովսեփյան փողոց հարող տարածք հասցեում 0.709 հա մակերեսով հողամասն ամրացնել ՀՀ շրջակա միջավայրի  նախարարության «Հայանտառ» պետական ոչ առևտրային կազմակերպությանը,  հայտնում ենք, որ դիտողություններ և առաջարկություններ չունենք:

	3. ՀՀ կադաստրի կոմիտե
	09․12․2025թ.

	
	N ՍԹ/23312-2025

	Հիմք ընդունելով ՀՀ տարածքային կառավարման և ենթակառուցվածքների նախարարության 2025 թվականի դեկտեմբերի 9-ի N ԴԽ//42199-2025 գրությունը՝ «Անշարժ գույք ամրացնելու և անհատույց օգտագործման իրավունքով ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1.   Անշարժ գույքի էլեկտրոնային տեղեկատվական շտեմարանի տվյալների համաձայն՝ Նախագծի 1-ին կետում նշված Երևան քաղաքի Նորք-Մարաշի 
Գ. Հովսեփյան փողոցի հեռուստաաշտարակին հարող տարածք հասցեում գտնվող 01-009-0090-0240 կադաստրային ծածկագրով, բնակավայրերի նպատակային նշանակության, խառը կառուցապատման գործառնական նշանակության, 0.709 հա մակերեսով հողամասի նկատմամբ գրանցված է Հայաստանի Հանրապետության սեփականության իրավունքը (անշարժ գույքի նկատմամբ իրավունքների պետական գրանցման N 26112025-01-0412 վկայական): Մինչդեռ Նախագծին կից ներկայացված հիմնավորման մեջ նշված է, որ հողամասի «նպատակային նշանակությունն անտառային է, իսկ գործառնական նշանակությունը կամ հողատեսքը՝ անտառ նշանակության հողամասի կատեգորիա է»։ Նշվածի համատեքստում հարկ ենք համարում շեշտադրել, որ ՀՀ կառավարության 2009 թվականի դեկտեմբերի 24-ի «Հայաստանի Հանրապետության Երևանի քաղաքային համայնքի վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» N 1517-Ն որոշման N 1 հավելվածում ներկայացված հատակագծի էլեկտրոնային տարբերակի համաձայն՝ քննարկվող հողամասն անհատույց սեփականության իրավունքով համայնքին է փոխանցվել որպես բնակավայրերի նպատակային նշանակության այլ հող:
   Վերոգրյալով պայմանավորված՝ առաջարկում ենք Նախագծի հիմնավորումները լրամշակել, ինչպես նաև Նախագծում լրացնել դրույթ՝ ըստ անհրաժեշտության վերոհիշյալ հողամասի նպատակային և գործառնական նշանակությունները սահմանված կարգով անտառային նպատակային նշանակության, անտառների հողատեսքի փոփոխելու վերաբերյալ:
2 Միաժամանակ առաջարկում ենք Նախագծի 1-ին կետում «271,473,391» թիվը փոխարինել «417,659,847» թվով։
3 Տեղեկացնում ենք նաև, որ վերոնշյալ 01-009-0090-0240 կադաստրային ծածկագրով հողամասի նկատմամբ առկա են գրանցված սահմանափակումներ, որոնք սահմանված կարգով վերացված չեն:
	









1. Ընդունվել է
Նախագծի հիմնավորման մեջ կատարվել է ուղղում: Նախագծում նոր դրույթ չի ներառվել։ Հողամասը ՀՀ շրջակա միջավայրի նախարարությանն ամրացվելուց հետո վերջինիս կողմից ըստ անհրաժեշտության՝ հողամասի նպատակային և գործառնական նշանակությունները կներկայացվի փոփոխման, հաշվի առնելով նաև այն փաստը, որ հողամասով անցնում է ճանապարհ։ 













2 Ընդունվել է 
Նախագծի 1-ին կետում կատարվել է համապատասխան ուղղում։
3 Ընդունվել է
Հողամասը ՀՀ շրջակա միջավայրի նախարարությանն ամրացվելուց հետո վերջինիս կողմից կիրականացվի համապատասխան գործընթաց






